
GOUVÈNÈ CUOMO SIYEN LWA POU OFRI SEKOU POU TI BIZNIS YO NAN 

REDIKSYON TAKS SOU PEWÒL MTA  
 

Nan Konte Nassau, Gouvènè a Siyen Lejislasyon pou Redui Taks Pou Plis Pase 700,000 Ti 
Biznis ak Nouyòkè ki Travay Endepandan  

 
Jodi a, Gouvènè Andrew M. Cuomo te ale nan West Hempstead, Konte Nassau, pou siyen yon 
nouvo lwa k ap redui taks sou pewòl MTA, pou ofri sekou pou plis pase 290,000 ti biznis ak plis 
pase 410,00 Nouyòkè ki travay endepandan.  Rediksyon taks la se pati plan konplè Gouvènè a 
lejislati a te adopte semèn pase a, pou kreye anpil djòb, epi pou redui taks pou Nouyòkè klas 
mwayèn yo, epitou pou relanse ekonomi eta a.   
 
Gouvènè Cuomo di konsa, “Ti biznis yo reprezante motè kwasans New York, epi rediksyon taks 
sa a pral kreye anpil djòb pou relanse ekonomi eta nou an san li pa menase finansman MTA.  
Mwen di komite dirijan yo ak manm lejislati a mèsi pou devouman yo pou wè taks MTA redui, 
epitou poutèt yo travay pou fè ekonomi nou an vanse ankò.” 
 
Nan dat 7 desanm, lejislati eta a te adopte Lwa sou Rediksyon Taks Klas Mwayèn Gouvènè a ak sou 
Kreyasyon Djòb pou redui taks sou pewòl MTA pou ti biznis yo pandan l ap konsève finansman ki 
nesesè pou MTA ki nan lòt sous yo.  Y ap elimine taks pou 289,000 ti biznis, ki defini kòm biznis ki 
gen yon pewòl anyèl ant $10,000 ak $1.25 milyon, nan rejyon MTA.  Answit, plis pase 6,000 biznis 
ki gen pewòl ant $1.25 ak $1.75 milyon dola pral gen taks yo diminye a yon tyè oswa a de tyè.  
Diminisyon taks sou pewòl MTA pral nan avantaj apeprè 414,000 kontribiyab ki travay endepandan.  
Tout lekòl primè ak lekòl segondè yo, lekòl piblik oswa lekòl prive, jwenn egzanpsyon nan taks sou 
pewòl dapre nouvo lwa a.  Nouvo lwa a pa gen konsekans sou finansman MTA, paske eta a ap 
konpanse MTA pou tout revni ki pèdi akòz rediksyon taks la.   
 
Dirijan Majorite Sena a, Dean G.  Skelos, di konsa, “Taks sou pewòl MTA te reprezante yon 
gwo fado sou biznis yo, epitou jodi a nou elimine fado sa a.  Kounye a, plis pase 290,000 ti 
biznis gen yon pi gwo opòtinite pou envesti nan biznis yo, epitou pou yo envesti nan kreyasyon 
anpil nouvo djòb.  Mwen di mèsi pou manm Konferans Repibliken Sena a, espesyalman Senatè 
Lee Zeldin, poutèt li kontinye fè presyon pou diminye taks k ap elimine djòb; epitou mwen di 
Gouvènè Cuomo mèsi pou kalite dirijan li epitou poutèt li siyen mezi sa a pou fè li vin yon lwa.” 
 
Senatè Lee Zeldin di konsa, “Mwen vle di mèsi pou Gouvènè Cuomo ak pou kòlèg lejislatif 
mwen yo pou patenarya yo kreye pou ede retire Taks sou Pewòl MTA k ap elimine djòb.  Taks 
sou Pewòl MTA t ap domaje ekonomi nou an, epitou li te bloke ogmantasyon bon kalite djòb nan 
New York.  Eliminasyon taks sa a pou tout ti biznis yo ak pou lekòl yo, epi rediksyon pousantaj 
la pou lòt yo, ankouraje yon vrè devlopman ekonomik, epitou sa ede mete Eta New York sou 
chemen pou pwogrè.” 
 
 

-kontinye- 



Haitian Creole 

 
 
 
Pòtpawòl Adjwen Earlene Hooper di konsa, “Rediksyon taks sou pewòl MTA se yon gwo 
viktwa pou pasaje yo, ti biznis yo ak lòt kontribiyab ki isit la nan Konte Nassau.  Mwen di 
Gouvènè Cuomo mèsi pou kalite dirijan li nan pwoteje kontribiyab yo, epitou nan kreye anpil 
djòb toupatou nan Eta New York.  Lè li travay ansanm ak lè li mete politik sou kote, li montre 
kijan gouvènman an kapab travay pou tout pèp la.” 
 
Yon tablo ki gen kote ti biznis yo ye ki pare pou jwenn avantaj nan rediksyon taks la, ak 
pousantaj y ap diminye nan taks sou pewòl yo, endike anba la a: 
 

Rediksyon Taks sou Pewòl MTA 
 Eliminasyon Rediksyon a 67% Rediksyon a 33% 
Vil New 
York 

171,516 2,169 1,613 

Dutchess 5,320 60 36 
Nassau 37,267 374 301 
Orange 6,440 82 62 
Putnam 2,167 19 15 
Rockland 6,895 78 55 
Suffolk 34,702 363 327 
Westchester 25,027 318 194 
Total 289,334 3,463 2,603 

